
LAPPORAN KEM KEPIMPINAN MPP DAN PENGAWAS
Nama Program: Kem Kepimpinan Pelajar.
Tarikh: 10 JUN 2023 (SABTU).

Tempat: Dewan Syeikh Muhammad Daud bin Sulaiman al-Kalantani al-Makki.

1.0 PENDAHULUAN

Program ini merupakan satu aktiviti yang dianjurkan oleh Unit Jawatankuasa Disiplin &
penyelaras pengawas Madrasah Muhammadiah Pondok Sungai Durian (MMPSD).
Program ini melibatkan semua Majlis Perwakilan Pelajar (MPP) dan pengawas madrasah
yang telah dilantik bagi sesi persekolahan 2023/2024. Tujuan utama penganjuran kem ini
ialah untuk memberi pendedahan cara membantu pengendalian tugas yang pelbagai
kepada pelajar sebagai panduan dan bekalan untuk menghadapi cabaran memikul tugas
dan tanggungjawab sebagai seorang pemimpin. Oleh yang demikian, program ini
khususnya dirancang untuk meningkatkan kemahiran dalam kepimpinan, pengetahuan
dan menambah pengalaman serta memantapkan ilmu kepada pelajar dalam bidang ini.
MPP dan pengawas madrasah memerlukan bimbingan dan panduan yang betul.
Pertambahan ilmu adalah salah satu cara yang dapat memantapkan kemahiran terhadap
tugas mereka. Maka kursus kepimpinan ini sangat sesuai dilaksanakan. Semoga usaha
ini akan memberi manfaat dan hasil kejayaan yang cemerlang dalam menjalankan tugas

murni mereka dari masa ke semasa .

2.0 RASIONAL

Sebagai seorang yang terpilih menjadi MPP dan Pengawas Madrasah, seseorang pelajar
itu perlu sedar bahawa mereka memainkan peranan penting untuk mengerakkan segala
aktiviti yang dirancang. Tanpa ilmu dan keyakinan diri, mereka tidak akan dapat
menjalankan peranan mereka dengan berkesan. Melalui kursus ini, pelajar-pelajar yang
dilantik memegang jawatan MPP dan pengawas akan mampu melaksanakan
tanggungjawab mereka dan bersama-sama membantu mengatasi masalah disiplin
di MMPSD.

3.0 MATLAMAT

Untuk memastikan pelajar-pelajar terlibat mempunyai pengetahuan dan kemahiran

mengenai kepimpinan dan pengurusan sesebuah organisasi dan mempraktikkannya.



4.0 OBJEKTIF

4.1 Mengenal diri sendiri sebagai seorang pemimpin.

4.2 Mewujudkan ahli kepemimpinan dalam satu kumpulan.

4.3 Meyakinkan diri sendiri dalam memimpin sesebuah organisasi.

4.4 Memupuk nilai-nilai kreatif dan semangat dalam proses melengkapkan diri dengan
modul yang pelbagai.

4.5 Membina kepercayaan dan keyakinan pada diri bahawa dengan persediaan yang
mantap boleh menjadikan para peserta dapat membantu kearah peningkatan
akademik dan sahsiah.

4.6 Melalui aktiviti-aktiviti yang telah dirancang ini, dengan harapan akan
menyemarakkan rasa komitmen yang tinggi dalam diri apabila menghadapi tugas

yang diamanahkan.

5.0 KUMPULAN SASARAN
20 orang MPP dan 24 orang pengawas.

6.0 AKTIVITI = AKTIVITI YANG TELAH DIJALANKAN

Berikut adalah aktiviti-aktiviti yang telah dijalankan sepanjang kem tersebut:

a.Kepimpinan: Fungsi, Peranan dan Tugas (Tanggungjawab Sebagai Pelajar dan
Pengawas)

Secara umumnya, para pengawas dan MPP telah mempunyai pengetahuan asas
mengenai fungsi, peranan dan tugas mereka, namun slot ini bertujuan untuk
memantapkan lagi kesemua aspek ini. Para pengawas dan MPP akan diberikan “Latihan
Dalam Kumpulan (LDK)” dan setiap fungsi, peranan dan tugas akan dikupas dengan lebih

teliti dan mendalam.

b. Pemimpin dan pengucapan umum

Sebagai seorang pemimpin, salah satu elemen penting adalah cara berkomunikasi dan
pembawakan interpersonal dan intrapersonal seseorang. Justeru itu, slot ini akan
membuka ruang bagi para pengawas dan MPP untuk membuang jauh sifat segan,
mengembangkan keyakinan untuk berhadapan dengan guru-guru dan rakan-rakan, selain
itu diharapkan para pengawas dan MPP dapat mempelajari teknik mempengerusikan
majlis dan menguruskan sebarang acara di madrasah.



c.Penampilan diri dan komunikasi

Slot ini akan melibatkan aktiviti berkumpulan. Setiap kumpulan akan diminta untuk
melakonkan beberapa situasi pengurusan majlis. Selain penekanan diberikan kepada
komunikasi dan pengucapan umum, penampilan diri juga perlu ditekankan.Pembawakan
imej yang bersih akan menambahkan keyakinan diri pengawas dan MPP.

7.0 IMPAK

Kem Kepimpinan Pengawas dan MPP berjalan dengan lancar, para pengawas dan MPP
telah didedahkan dengan pelbagai ilmu yang bermanfaat dalam bidang
kepimpinan. Moderator kem telah menitipkan pelbagai unsur kepimpinan, diantara yang
menarik ialah “Jika anda ingin memimpin, dan ingin menjadi pemimpin yang berjaya,
mulalah belajar untuk memimpin diri sendiri, lihat diri kita di dalam cermin dan tanya
kepada diri sendiri siapa anda dan apa yang telah dilakukan dan mampu anda lakukan”
yang mana secara tidak langsung telah membuka minda para pengawas dan MPP untuk
berfikir. Secara umumnya, kem initelah memupuk sikap bertanggungjawab dan
bekerjasama diantara para pengawas dan MPP.

8.0 PENAMBAHBAIKAN

a. Membuat program kepimpinan luar daripada Kawasan MMPSD untuk meningkatkan
lagi penerapan dalam diri para pengawas dan MPP.

b. Perbanyakkan lagi aktivit untuk menaikkan lagi semangat kepimpinan dalam diri para
pengawas dan MPP.

9.0 PENUTUP

Secara keseluruhannya, perjalanan kem adalah lancar dan baik walaupun terdapat
beberapa kekangan kecil. Para pengawas dan MPP dilihat semakin bermotivasi untuk
bertugas di madrasah.



10.0 LAPORAN BERGAMBAR

